
　　　　　　父在家寄子書

自爾出外以後我心無時不切念但願有利入手切當粒積早歸小

立規模長安雖好非久居之地身體務宜保重家信必須常記以免

我有倚門之望也家中老幼幸獲粗安母庸掛慮因便特此以達

　　　　　　子在外奉父書

遠走外鄉不能在家朝夕奉侍左右知有不孝之罪也本擬稍得資

身卽可奔回以爲定省之計但因財利難得無奈少留斷不敢貪戀異

鄉花柳而忘故土也接讀嚴示知舉家平安不勝雀躍之至深望

大人強飯增衣則兒在外可無掛慮矣但恨身中如洗未能多寄以

致家中有困乏之憂兹特備花銀六元附寄某人帶回到祈收入回

示是幸　　上

父親大人膝下　　　　　　　　某年月日　　不肖兒　拜禀

